
ಅಖಿಲಾನಂದಸಂದಾಯಿಮನೋಜ್ಞಮುಖಪಂಕಜಂ . (ಅ)

ಜಗದ್ಗುರುಂ ಜಗತ್ಪೂಜ್ಯಂ ವಿದ್ಯಾತೀರ್ಥಮಹಂ ಶ್ರಯೇ .. 1..

ಭಿದ್ಯತೇ ಹೃದಯಗ್ರಂಥಿರ್ದೃಷ್ಟೇ ಯಸ್ಮಿನ್ನಿತಿ ಶ್ರುತಿಃ . (ಭಿ)

ಜಗೌ ಪರಾವರಂ ಶಾಂತಂ ತಂ ವಿದ್ಯಾತೀರ್ಥಮಾಶ್ರಯೇ .. 2..

ನಟತ್ಯಾನನರಂಗೇ ಹಿಯಸ್ಯ ಸಾಕ್ಷಾತ್ ಸರಸ್ವತೀ . (ನ)

ನತಾರ್ತಿಶಮನೇ ದಕ್ಷಂ ತಂ ವಿದ್ಯಾತೀರ್ಥಮಾಶ್ರಯೇ .. 3..

ವಟಮೂಲಂ ಪರಿತ್ಯಜ್ಯ ಶೃಂಗಾದ್ರೌ ನಿವಸನ್ ಹಿಯಃ . (ವ)

ತತ್ತ್ವಂ ಬೋಧಯತೇ ಭಕ್ತಾನ್ ದಕ್ಷಿಣಾಸ್ಯಂ ತಮಾಶ್ರಯೇ .. 4..

ವಿಷಯಾಶಾಂ ಪರಿತ್ಯಜ್ಯ ವೈರಾಗ್ಯಂ ಪರಮಂ ಶ್ರಿತಾಃ . (ವಿ)

ಮುನಯೋಯತ್ಕೃಪಾಭಾಜಃ ತಂ ವಿದ್ಯಾತೀರ್ಥಮಾಶ್ರಯೇ .. 5..

ದ್ಯಾವಾಭೂಮೀ ಹಿ ಜನಯನ್ ದೇವ ಏಕ ಇತಿ ಶ್ರುತಿಃ . (ದ್ಯಾ)
ಯಂ ವರ್ಣಯತಿ ಸರ್ವೇಶಂ ತಂ ವಿದ್ಯಾತೀರ್ಥಮಾಶ್ರಯೇ .. 6..

ತೀರೇ ತುಂಗಾತಟಿನ್ಯಾ ಯಃ ತತ್ತ್ವಂ ಶಿಷ್ಯಾನ್ ಪ್ರಬೋಧಯನ್ . (ತೀ)
ಆಸ್ತೇ ದೇಶಿಕರಾಜಂ ತಂ ವಿದ್ಯಾತೀರ್ಥಂ ಸಮಾಶ್ರಯೇ .. 7..

ರ್ಥಮಪೂರ್ವಂ ಶ್ರುತೇರ್ಯಸ್ತು ಯಥಾವದವಬೋಧಯನ್ . (ರ್ಥ)
ಶಿಷ್ಯಾನ್ ಧರ್ಮಪಥಾಸಕ್ತಾನ್ ಕುರುತೇ ತಮಹಂ ಶ್ರಯೇ .. 8..

ಇತಿ ಶ್ರೀಮದಭಿನವ-ವಿದ್ಯಾತೀರ್ಥ-ಅಕ್ಷರ-ಮಾಲಾ-ಸ್ತೋತ್ರಂ ಸಂಪೂರ್ಣಂ .

